MINUTI


KAMRA TAD-DEPUTATI


L-ERBATAX-IL PARLAMENT


KUMITAT PERMANENTI DWAR IL-KONTIJIET PUBBLIĊI


LAQGĦA NRU 75


L-Erbgħa, 24 ta’ Settembru, 2025

Il‑Kumitat Permanenti dwar il‑Kontijiet Pubbliċi ltaqa' fil‑Parlament, il‑Belt Valletta, fis-2.19 p.m. 

L-Onor. Darren Carabott, President tal-Kumitat, ippresieda.


PREŻENTI

L-Onor. Ramona Attard, l-Onor. Glenn Bedingfield, Segretarju Parlamentari għall-Indafa Pubblika, l-Onor. Graham Bencini,  l-Onor. Alex Muscat, u l-Onor. Amanda Spiteri Grech, kienu preżenti.


TALBA

L-Iskrivana qalet it-talba.


Fuq proposta taċ-Chairman il-Kumitat għamel ftit minuti silenzju biex ifakkar il-memorja ta’ Sharon Ellul Bonici, oħt is-Segretarju Parlamentari, l-Onor. Andy Ellul, li mietet fil-31 ta’ Awwissu 2025.


MINUTI

Il-Minuti tal-Laqgħa Nru 74, li saret fis-16 ta’ Lulju 2025, ġew ikkonfermati.


INFORMAZZJONI LILL-KUMITAT 

Iċ-Chairman fakkar li l-Kumitat kien għadu qed jistenna informazzjoni min-naħa tal-Ministeru għal Għawdex u min-naħa tal-Malta Film Commission fir-rigward tas-suġġett li l-Kumitat kellu għad-diskussjoni, u ċjoè “ir-Rapport tal-Awditur Ġenerali  Evaluating the role of the Malta Film Commission in Promoting the Maltese Film Industry, kif ukoll tal-kontijiet tal-awtoritajiet statutorji, inkluż organizzazzjonijiet parastatali, li jaqgħu taħt il-Ministeru għat-Turiżmu u l-Ministeru għal Għawdex għas-snin 2020, 2021, 2022, 2023 u 2024". Huwa reġa’ appella għall-kollaborazzjoni minn kulħadd mal-Kumitat biex ma jkunx hemm għalfejn jirrikorri għand l-Ispeaker għall-gwida. 




KORISPONDENZA 

Email datata 22 ta’ Settembru 2025, mibgħuta mis-Sur Stefano Manicolo mill-Uffiċċju Nazzjonali tal-Verifika, li fiha ngħatat spjega għal dak mitlub mill-Kumitat fil-laqgħa preċedenti dwar l-actual income recorded f’“other revenue in 2020”.  (Dok. 218)

Email datata 12 ta’ Awwissu 2025, mibgħuta mis-Sur Joseph Caruana, Kummissarju għat-Taxxa u d-Dwana, b’informazzjoni mitluba mill-Kumitat fil-laqgħa preċedenti. (Dok. 219)

Il-Kumitat qabel li dawn iż-żewġ emails jittellgħu fuq il-website tal-Parlament.

Iċ-Chairman għamel riferenza għar-rapport ippubblikat mill-Uffiċċju Nazzjonali tal-Verifika The Government’s rescission of restrictions on the site of the Fortina Hotel, li tqiegħed fuq il-Mejda tal-Kamra fis-seduta tal-15 ta’ Settembru 2025, u d-diskussjoni li saret dwaru  fil-Kumitat tal-Kontijiet dwar l-Uffiċċju Nazzjonali tal-Verifika. Huwa qal li għan-nom tal-Membri tal-Oppożizzjoni kien qed jipproponi li l-PAC jissospendi l-aġenda tiegħu u jibda jiddiskuti r-rapport imsemmi. 

Il-Membri tan-naħa tal-Gvern ma qablux ma’ din it-talba u taw ir-raġunijiet tagħhom għal dan.

Il-proposta m’għaddietx.

KONTINWAZZJONI TAD-DISKUSSJONI DWAR IR-RAPPORT TAL-AWDITUR ĠENERALI MAĦRUĠ F’MEJJU 2022 MINISTRY FOR FINANCE AND EMPLOYMENT: AN ANALYSIS ON REVENUE COLLECTION FINANCIAL YEAR 2020 (Dok. 215)

Il-Kumitat stieden lis-Sur Joseph Caruana, Kummissarju għat-Taxxa u d-Dwana, is-Sur Shawn Agius, Director General Operations, is-Sa Marisa Hewer, Director Excise,  is-Sa Josette Galdes, Director Property Tax, is-Sur Mario Cilia, Director Collection and Debt Management, u s-Sur Robert Borg, Director Revenue Management, sabiex jieħdu sehem fid-diskussjoni.

Iċ-Chairman talab lill-Kummissarju għat-Taxxa u d-Dwana sabiex jibgħat lill-Kumitat informazzjoni dwar in-numru ta’ investigazzjonijiet li hemm imsemmija f’paġna 52 tal-istess rapport.

Fl-3.50 p.m. il-Kumitat aġġorna. 

